BARNEKO
ETSAIA FRANTZIAN

Frantziaren etsaiak nor diren eta zer egiten duten ja-
kin nahi baduzu, galde egiozu poliziari eta harmadari.*
Ongi informatuak direla jakin da. Gerrarik non egin ez
dutela eta, ez pentsa gero, Harmada lanik gabe dagoe-
nik. Militar batentzako, alferkeria da nonbait bekaturik
gaitzena! Jadanik* kolonietan ez dute lanik. Barruan bi-

latu dute zertan ihardun. Kasu barneko etsaiari!

Berrikitan,* Harmadaren «barne erabilkizunetarako»
egindako informe bat kanpora atera da, eta prentsaren
eskutan* erori. Boletin bat da, ixilpean gordetzekoa. Eta,
ikusten denez, barneko norbaitek ezagutzera eman du.

Argitaratzearekin, gauza asko argitu (eta aurkitu) da.

Barneko etsaiaz 80 bat horrialde daude, sei kapitulu-
tan banandurik. lzan ere, barneko etsaia ugari bilatzen
da gaur Frantzian. Batez ere, dokumentu horren erizpi-

dearen* arabera.* Labur esanik, horientzako, ezkerreko
sindikatoak eta ezkerreko alderdiak, denak dira etsai,
batik* bat Alderdi Komunista eta «gauchiste» mota guz-

tiak.

Zatirik nagusiena «Alderdi Komunistaren eta haren
Militante komunisten

bilkura*

kidekoen» azterketak hartzen du.

izenak, bizilekuak, lanbidea, arraza, lekuak...

dena dago hor.

Gero, «marxista-leninista edo trotskista alderdi eta
taldeak» agertzen dira, zehaztasun berarekin.
Hirugarrenez, «antimilitarista edo alderdi eta mugi-

mendu iraultzaileak». Zehaztasuna lege da hemen ere.
Zati honetan agertzen direnak, PSU alderdia, CFDT sin-

dikatoa, anarkistak eta bakezaleak dira.

Bukatzeko, «itsasoz bestaldeko taldeak eta atzerritar
minoriak» datoz. Hauen adina,* lana, joan-etorriak, etnia,

beste gauza askoren artean, ezagunak dira.

Hona nola ikusten duen Harmadak ezkerra. Eta hone-

kin arriskua. Etsaia. Galley, Harmadako Ministrua, eta
Marcellin, Barneko Ministrua, pozik egon daitezke: haien
mutilek biziki lan serioa egin dute, eta batasun eder bat
erakutsi ere bai. Hauxe da. hain zuzen, dokumentu honek
garbien erakutsi duena: harmadaren eta poliziaren ha-

rreman hestuak.

Jokabide honek, etorkizunari buruz, arazo garrantzlz-
ko eta bizi bat planteatzen du. Ezkerra eta barneko etsaia

nahasten eta bateratzen dlrelarik, nolakoa liteke bai po-

liziaren eta bai harmadaren portaera, egunen batez ezke-
rra agintera baletor? Europako Chile bilakatuko* ote da
Frantzia?

Galdera hor dago, askok egin ohi duena agian.* Eran-
tzunak ez dira falta. Esaterako, «Fédération autonome

des Syndicats de Police» delakoak —hots,* poliziaren
barneko sindikatorik nagusienak— esan du, ezkerra Go-
bernura igoten* bada, poliziak berdin onhartuko duela.
Sindikato berak, bide* batez, sindikato faxistak (izenez
«independenteak») sortzeko joera salatu du. Harmada-
ren aldetik, demokrata bezala ezagutuak diren ofizial ba-
tzuek idatzi dute, «Chileko ofizialei jokarazitako eginki-
zuna ukatu egingo luketela». Hala ere, susmoak eme dj-

rau, gaurko jokabidea jakitean.

Emakume, gizonezko eta umeen jantziak

Oihal, izare eta etxean behar diren
gainerakoak

Bai emakume eta bai gizonezkoentzako
jantzi aukeratuenak, azken
modara eginak

